
CAP. IV .9

fâ; perchè cuscì ne cunven adempî tütta a giüstisia.
Allùa u l’ha lasciòu fâ.

16 Quandu Gesü u l’è stætu battezzòu u l’è sciurtìu
sübitu feua de l’øgua, e eccu se ghe sun aværti i sê, e u
l’ha vistu u Spiritu de Diu cu discendeiva quaxi cumme
ünha Columba e vegnî surva de lê.

17 E eccu ünha vuxe da u sê ch’a l ha ditu: questu
u l’è u mæ Figgiu predilættu ne u quæ me sun cumpiaxüu.


CAP. IV.
ALLÙA Gesü u fü cundütu da u Spiritu ne u dezærtu per ese tentòu da u diau.

2 E avendu zazünòu quaranta giurni e quaranta
neutte, finalmente gh’ è vegnüu famme.
3 E accustanduseghe u tentatû u g’ha ditu: se ti è u
figgiu de Diu, dì che queste prie diventan puen.

4 Ma lê rispundendu u l’ha ditu: l’è scritu: l’ommu u nu vive sulu de pan, ma de qualunque parolla che sciorte dâ bucca de Diu.

5 Allùa u diau u l’ha traspurtòu ne a sittæ santa, e
u l’ha pôsòu in simma du tempiu,

6 E u g ha ditu: se ti è u figgiu de Diu, caccite zü;

